
రేపటి   కోసం  నీటిని  కాపాడుదాం
సమయం: 27 నిమిషాలు





సమన్వయకర్త: శ్రీ .బి .కె .త్యాగి 








స్క్రిప్ట్ : శ్రీనివాస్ ఓలి 
    పాత్రధారులు
1   సుమిత్  -        బి.టెక్  విద్యార్ధి
2   ఆంచల్  -       10 వ తరగతి  విద్యార్థిని / సుమిత్ చెల్లెలు 
3   దినేష్  -         ఆంచల్ / సుమిత్ తండ్రి (45 సం.)
4   డా. ఇర్ఫాన్ -    కాలేజీ  ప్రొఫెస్సర్ (45 సం .)
5    బంషీధర్  -      రాజస్తానీ  గ్రామీణ వృద్ధుడు (65సం .) రాజస్థానీ యాసలో మాట 
6    గోదావరి -        ఉత్తరాఖండ్  గ్రామీణ మహిళ (45 సం .)కొండ ప్రాంతపు యాసలో మాట 




Signature  tone …..Fade out

ఉపోద్ఘాతం :(welcome+ recap+intro)

  రేడియో విజ్ఞానం ధారావాహికం  - లోకి మీకు స్వాగతం .ఈ రోజు మనం నీటి యొక్క విభిన్న ఆధారాలు మరియు వాటి సంరక్షణ గురించి మాట్లాడుకుందాం .అసలు నీరు ఎక్కడ నుండి వస్తుంది ?మనకు ఇంత నీరు కనిపిస్తున్నపుడు దానిని రక్షించవలసిన  ఆలోచన ఎందుకు ?ఎప్పుడూ నీరు మన ప్రపంచంలో ఇలాగే ఉంటుందా ?ఇలాంటి అనేక ప్రశ్నలతో సుమిత్ సెలవులకి తన గ్రామానికి చేరుకుంటాడు .సుమిత్ కి తన ప్రశ్నలకి జవాబులు దొరికాయా ?తెలుసుకోవాలంటే సుమిత్ దగ్గరికి వెళ్ళాల్సిందే ........
………… ………….
Signature tune…………………..

Scene one 

( పక్షుల కిలకిల రావాలు /నూతిలో బకెట్ వేసి నీళ్ళు తోడుతున్నట్లు శబ్ధం /నెమ్మది నెమ్మదిగా తగ్గుతూ 
  ఆంచల్    :          అన్నయ్యా , ప్రపంచమంతా నీటికి చాలా కరువు వచ్చింది అని అన్నావు .చూడు .మన నూతిలో ఇప్పటికీ ఎంత నీరు ఉందో !  (బకెట్ నేల మీద పెట్టిన చప్పుడు )
సుమిత్ :  (చిన్నగా నవ్వుతూ )అవును ఆంచల్ ఇపుడు నీకు అలాగే అనిపిస్తుంది .మన గ్రామంలో ఇపుడు అలాంటి పరిస్థితి రాలేదు కాని ప్రతిచోట ఇలా లేదు .
ఆంచల్ :  మన గ్రామంలో త్రాగునీటికి లోటు లేదు అలాగే పంట సాగుదలకి నీరు తక్కువ కాదు.
సుమిత్ : అటుచూడు ఆంచల్ నాన్నగారు ఇటే వస్తున్నారు .బహుశా మనం నీటిని చూస్తూ బాగా ఆలస్యం చేసినట్లున్నాము .
(అడుగుల చప్పుడు దగ్గరవుతూ )
దినేష్ :  ఏంటీ విషయం ?మీరు బావి దగ్గరే బాగా ఆలస్యం చేశారు .నడవండి .ఇప్పుడు ఇంటికి వెళదాం.
                   

(దగ్గరలో అడుగుల చప్పుడు /వరుసగా )
దినేష్:  సుమిత్ మన బావిలో ఇప్పటికీ చాలా నీరు ఉంది చూసావా ?

సుమిత్ : అవును నాన్నగారు .ఇక్కడ ఏ లోటు లేదు .మా కాలేజీలో హాస్టల్ లో నీటి కొరత ఉంటుంది .వేసవిలో పరిస్థితి చాలా హీనంగా ఉంటుంది .
ఆంచల్ :కాని అన్నయ్యా ,మీ కాలేజీ దగ్గరలోనే ఒక నది ప్రవహిస్తుందని మీరు చెప్పారు .మరి నీటి కొరత ఎందుకూ ?

సుమిత్ :అయ్యో ఆంచల్ ,నువ్వు ఒకసారి ఆ నదిని చూస్తే అలా మాట్లాడవు .దాని నీరు త్రాగుటకు పనికి రాదు .స్నానానికి పనికి రాదు .
ఆంచల్ :అంటే ?

సుమిత్ :అంటే అవి పూర్తిగా మురికినీరు దాని రంగు చూస్తే బురద ప్రవహిస్తున్నట్లు ఉంటుంది .
ఆంచల్ : అయ్యో అలా ఎందుకుంది ?

సుమిత్ : ఎందుకంటే ఆ నది చాలా గ్రామాలు ,పట్టణాలు మీదుగా అక్కడికి చేరుతుంది .ఈ ప్రయాణంలో పట్టణాల మురికి ,పరిశ్రమల చెత్త అన్నీ అందులో పడేస్తారు .ఇప్పుడు చెప్పు అలాంటి నీరు నువ్వు త్రాగగలవా ?

ఆంచల్ : లేదు అన్నయ్యా ,కానీ అలాంటప్పుడు పట్టణాలలో త్రాగునీరు ఎక్కడ నుండి వస్తుంది ?

సుమిత్ : ఒక్కొక్కచోట ఒక్కొక్క ఏర్పాటు ఉంటుంది .దేశం యొక్క అన్ని నదుల పరిస్థితి ఇదే .


(మొబైల్ ఫోన్ మోగిన శబ్ధం .)
దినేష్ : హలో ....నమస్తే డాక్టర్ గారు ....అవునండీ అవును ......తప్పకుండా రండి .లేదు .....లేదు.....మనం ఇంటి దగ్గరే కలుద్దాం .సరే సరే ....సాయంత్రం కలుద్దాం .తప్పకుండా .....మంచిది నమస్కారం .
ఆంచల్ : ఎవరి ఫోన్ నాన్నగారు .
దినేష్ : డా ..ఇర్ఫాన్ గారున్నారు కదా !ఇక్కడి డిగ్రీ కాలేజీలో ప్రొఫెసర్ 
సుమిత్ : అవునవును .ఆయన మీ స్నేహితుడు కదా ?

దినేష్ :అవును సుమిత్ .ఆయన ఫోనే .చాలా రోజుల నుండి కలవడం లేదు .ఈ రోజు సాయంత్రం ఇక్కడికి వస్తారట సరదాగా తిరగడానికి .
సుమిత్ :చాలా మంచిది .ఆంచల్ ,నీకున్న ప్రశ్నలన్నింటికి ఆయన సులువుగా సమాధానం చెపుతారు .
దినేష్ :అది సరే కానీ నడక వేగం పెంచండి .ఇంటికి వెళ్ళి మధ్యాహ్న భోజనం కూడా వండుకోవాలి .
ఆంచల్ :నాన్నగారు ,ఈ రోజు అమ్మ ఇంటిలో ఎంత పని చేస్తుందో తెలుసా ?

దినేష్ :అంటే నేను రోజంతా ఆఫీసులో ఖాళీగా కూర్చోంటున్నానా ?

ఆంచల్ :(నవ్వుతూ )లేదు లేదు ఈ రోజు మీరు వంటలో కూడా మీ కళను ప్రదర్శించే అవకాశం దొరుకుతుంది అంటున్నాను .

(ముగ్గురి నవ్వు /అడుగుల చప్పుడు మెల్లమెల్లగా తగ్గుతూ )


…………………..Scene transition music……………
Scene Two

(టి .వి లో క్రికెట్ మ్యాచ్ వస్తుంది /మ్యాచ్ గోల వినిపిస్తుంది /కాలింగ్ బెల్ మోగిన శబ్ధం )
దినేష్ :సుమిత్ టి.వి.వాల్యూమ్ తగ్గించు .ఎవరో బయట ఉన్నారు .
(కాలింగ్ బెల్ మోగిన శబ్ధం మరలా వస్తుంది )
ఆంచల్ :నాన్నగారు .ఒకవేళ మీ స్నేహితుడు ప్రొఫెస్సర్ ఇర్ఫాన్ కావచ్చు .
(తలుపు తెరచిన శబ్ధం )
సుమిత్ మరియు ఆంచల్ :నమస్కారం అంకుల్ రండి ....రండి .....
ఇర్ఫాన్ :నమస్తే పిల్లలూ .....ఎలా ఉన్నారు .
దినేష్ :రండి డాక్టర్ గారు రండి ..కూర్చోండి .
ఇర్ఫాన్ :సెలవులో క్రికెట్ చూస్తూ ఆనందిస్తున్నా 
దినేష్ :అబ్బే .క్రిందటి మ్యాచ్ హైలైట్స్ చూస్తున్నాం . 

(టి .వి.శబ్ధం మెల్లమెల్లగా ఆగిపోతుంది )
ఇర్ఫాన్ :చాలా రోజుల నుండి మిమ్మల్ని కలవలేదు .షికారుకి వచ్చినట్టు ఉంటుంది .మిమ్మల్ని కలిసినట్టు ఉంటుంది అని ఆలోచించాను .
దినేష్ :చాలా మంచి పనిచేసారు.నీకు చాలా రోజులనుండి ఆఫీసు పని తో ఖాళీ దొరకడం లేదు .ఇక్కడ నుండి ఆఫీసు కి వెళ్ళడం రావడంతోనే సమయం అంతా అయిపోతుంది .పిల్లలు కూడా మీ కోసం ఎదురు చూస్తున్నారు .
ఇర్ఫాన్ :నా కోసమా ?ఎందుకూ ?

దినేష్ :డాక్టర్ గారూ ,సుమిత్ బి .టెక్  చదువు తున్నాడు తెలుసుగా 
ఇర్ఫాన్ :ఆ ...ఆ .......
దినేష్ :వీడికి కొన్ని రోజులు సెలవులు .అందుకే వాడు ఈ రోజు ఇంటి దగ్గర ఉన్నాడు .ఈ రోజు ఉదయం సుమిత్ ,ఆంచల్ నీతి గురించి మాట్లాడుకున్నారు .నేను వాళ్ళ ప్రశ్నలని మీ ముందుంచుతే సరైన సమాధానం దొరుకుతుంది అని చెప్పాను .
ఇర్ఫాన్ :(చిన్నగా నవ్వుతూ )సరే ..సరే ...పిల్లలకి ఇప్పటి నుంచే ఇలాంటి శ్రద్ధ ఉండటం మంచిదే ఎందుకంటే నీటి ......
ఆంచల్ :మామూలుగా నీటికి ఇంత ఎక్కువ ........
ఇర్ఫాన్ :పాపా ,మనకి నీరు సులభంగానే లభిస్తుంది .కాని ప్రతిచోట పరిస్థితి అలా లేదు .ఇప్పటికీ ప్రపంచంలో లక్షలమంది పిల్లలు శుభ్రమైన నీరు దొరకక లేదా మురికి నీరు వల్ల వ్యాపించే రోగాల వల్ల మరణిస్తున్నారు .
ఆంచల్ :(సానుభూతి తో )అయ్యో ,ఇది చాలా పాపం .
ఇర్ఫాన్ :కాని పరిస్థితి బాగాలేదు .2050నాటికి పావు వంతు జనాభా నీటి కొరత వల్ల మరణిస్తారు అని ఒక అంచనా .మన దేశంలో నీరు దొరకని ప్రాంతాలలో కోట్లమంది జనాభా నివసిస్తున్నారు .
ఆంచల్ :అంకుల్ ,అన్నయ్య వాళ్ళ కాలేజీ దగ్గర ఉన్న నది నీళ్ళు తాగడానికి పనికిరావట .అక్కడి ప్రజలు వాళ్ళ కోసం నీతి ఏర్పాటు ఎలా చేసుకుంటారో అని నేను ఆలోచిస్తున్నాను.
ఇర్ఫాన్ :చూడు పాపా,దీనికి చిన్న సమాధానం మురికి నీటిని అనేక రకాలుగా శుభ్రపరచి ఉపయోగకరమైన నీటిగా తయారు చేయవచ్చు.
ఆంచల్ :మరి పెద్ద సమాధానం?

ఇర్ఫాన్:(చిన్నగా నవ్వుతూ)దీనికి కొంచెం నువ్వు ఓపిక పట్టాలి.అన్నిటికంటే ముందు మనం ప్రపంచం లో నీరు ఎక్కడెక్కడినుండి వస్తుందో తెలుసుకోవాలి. నీటి వనరులు అంటే ఏమిటి?

ఆంచల్:అన్నిటికంటే పెద్ద వనరు సముద్రమే కదా
సుమిత్:(కొంచెం విసుగ్గా)ముందు పూర్తిగా విను ఆంచల్
ఇర్ఫాన్:సముద్రం అన్నిటికంటే పెద్ద వనరు కాని రోజువారి జీవితంలో దానిని ఎంత ఉపయోగిస్తామో నీకు తెలుసు కదా
ఆంచల్:అవును అంకుల్ సరిగ్గా చెప్పారు.ఆ ఉప్పు నీరు మనకేమి ఉపయోగం
ఇర్ఫాన్:నీటి వనరులను మనం ముఖ్యంగా రెండు రకాలుగా విభజిస్తాం.ఒకటి భూమి ఉపరితలం మీద ప్రవహించేవి మరియు రెండవది భూమి లోపలి భాగంలో ఉండే నీరు 
అంటే భూమి అడుగున ఉండే నీరు
సుమిత్:అంకుల్,వర్షం కూడా నీటియొక్క ఒక పెద్ద వనరు కదా
ఇర్ఫాన్:సరిగ్గా చెప్పావు.వర్షం కూడా ఒక పెద్ద వనరు.ఇది భూమి మీద ఉండే ఇతర నీటి వనరులకు కూడా జీవితం ఇస్తుంది.భూమి లోపలి భాగంలో ఉండే నీటి వనరులను తయారు చేయుటలో కూడా వర్షపు నీరు పెద్ద పాత్ర వహిస్తుంది.భారత దేశంలో ఎక్కడైతే సంవత్సరంలో వంద సె౦టిమీటర్లు సుమారుగా వర్షం కురుస్తుందో ఆ ప్రాంతాలలో కావలసినన్ని ఎక్కువ నీటి వనరు ఉంటాయి .
సుమిత్ :అయితే అంకుల్ ,నీటి వనరులు ఒకటి బయటకు ప్రవహిస్తూ కనిపించేది మరియు రెండవది భూమిలోపలనుండి వెళ్తూ ఉండేది అని అర్ధం అయింది .
ఇర్ఫాన్ :అవును ప్రస్తుతం సుమారుగా 70 %ప్రజలకు ఈ భుజలాలనుండి నీటి అవసరం తీరుతుంది .ఈ విధంగా ముఖ్య జలాశయాలలో హిమాలయాల నుండి వచ్చేది ,రెండవది నదులు ,చిన్న చిన్న పర్వత జలాధారలు ,పెద్ద సెలయేర్లు ,చెరువులు బావులు ,కాలువలు మొదలైనవి ఉంటాయి .
ఆంచల్ :అయితే మన దగ్గర కావలిసినంత నీరు ఉంది కదా !
ఇర్ఫాన్ :అలా ఏమి లేదు ఆంచల్ ప్రపంచంలో సుమారుగా 16 %ప్రజలు మనదేశంలో నివసిస్తూన్నారు కాని మన దగ్గర ప్రపంచవ్యాప్తంగా ఉన్న జలాశయాలలో 4 %మాత్రమే నీరు ఉంది .మనం ఏ వేగంతో నీటిని అనవసరంగా ఉపయోగిస్తున్నామో అంతే వేగంగా మనకి నీటి కొరత ఏర్పడుతుంది .
దినేష్ :జనాభా పెరుగుదల యొక్క ప్రభావం మన జలాశయాల మీద బాగా కనపడుతుంది .హిమాలయనదులు పర్వత ప్రాంతాలలో పరిశుభ్రంగా ,శుద్ధిగా ఉంటాయి కాని మైదాన ప్రాంతాలకి రాగానే వాటి నీరు అపరిశుభ్రంగా మారిపోతుంది .
ఆంచల్ :దీనికి కారణం ఏమిటి అంకుల్ ?

ఇర్ఫాన్ :మైదాన ప్రాంతాలలో ఉండే జనాభా యొక్క ఇంటికి సంబంధించిన మురికి పరిశ్రమల చెత్త అన్నీ నదులలో కలుస్తాయి .దాని ప్రభావం నది నీటి మీద పడుతుంది కదా ?

సుమిత్ :ఇది చాలా బాధకారమైన విషయం .
ఇర్ఫాన్ :సరిగ్గా చెప్పావు మనం అభివృద్ధి చెందాలనే పరుగుతో ప్రకృతిని కాపాడుకోవలసిన బాధ్యత మనదే అన్న విషయం మరచిపోతున్నాం .

                               Water resource of conservation 

దినేష్ :చివరకు ప్రకృతివనరులను ఉపయోగించుటలో ఏదైనా హద్దు ఉందా !
ఇర్ఫాన్ :నీరు తగ్గుతున్నందువల్ల నీటి అవసరం పెరుగుతున్న కారణంగా నీటి వనరుల మీద ఒత్తిడి పెరిగింది .నీటివనరులను కాలుష్యం నుండి కాపాడి ,వర్షపు నీటిని నిల్వ చేసి ,నిరుపయోగ మైన నీటిని ఉపయోగపడే విధంగా తయారుచేసి మనం నీటి కష్టాలు కొంతవరకు తగ్గించవచ్చు .
దినేష్ :మనదేశపు భౌగోళిక స్థితిలో చాలా భిన్నత్వం ఉంది .ఈ కారణంగా వేరు వేరు ప్రాంతాలలో వేరు వేరు రకాలుగా నీటివనరులు కనిపిస్తాయి .మనం మైదాన ప్రాంతంలో నీటివనరులను ఉపయోగించిన విధంగా పర్వతప్రాంతాలలో వీలుపడదు .రాజస్తాన్ లో ముఖ్యంగా పశ్చిమ ప్రాంతంలో ఇంకా బాగా తేడా కనిపిస్తుంది .
ఇర్ఫాన్ :రాజస్థాన్ అంటే ఒక విషయం గుర్తుకు వచ్చింది .సుమిత్ నీకు రేపు కూడా సెలవే కదా !
సుమిత్ :అవును అంకుల్ 
ఆంచల్ :నాకు కూడా సెలవు 
ఇర్ఫాన్ :అయితే మీరు రేపు మా కాలేజీలో జల మహోత్సవం చూడటానికి వస్తారా 
సుమిత్ :జలమహోత్సవమా !
ఇర్ఫాన్ :అవును సుమిత్ కాలేజీ క్యాంపస్ లో మూడు రోజులు జలమహోత్సవం ఉంటుంది .దీనికి దేశం యొక్క చాలా ప్రాంతాలనుండి జనం తమ స్టాల్స్ తీసుకుని చేరుకున్నారు .ఈ సందర్భంగా వారు తమ ప్రాంతాలలో నీటివనరులు మరియు సంరక్షణ యొక్క వివిధ పద్దతుల గురించి వివరణను ప్రజలకు తెలియజేస్తారు .
సుమిత్ :ఇది చాలా బావుంది .మేమిద్దరం రేపు అక్కడకు వెళ్తాము .
దినేష్ :ఆఫీసు అవగానే నేను కూడా అక్కడకు వస్తాను .నాకు కొన్ని కొత్త విషయాలు తెలుస్తాయి కదా !
ఇర్ఫాన్ :ఇది చాలా బావుంది .సాయంత్రం వీలు దొరికితే నేను కూడా ఒకసారి తప్పకుండ వస్తాను .బహుశా అక్కడే కలుస్తాo  కాని फिलहाल मे వెళ్తాను .
దినేష్ :కాసేపు కూర్చోవచ్చు కదా 
ఇర్ఫాన్ :లేదు లేదు నేను ఇపుడే వెళ్ళాలి బహుశా రేపు మళ్ళీ కలుస్తాo.

దినేష్ :sఅరె జాగ్రత్తగా వెళ్ళండి నమస్కారం 
సుమిత్ మరియు ఆంచల్ :బై అంకుల్ 
ఇర్ఫాన్ :బాయ్ బాబు రేపు కలుద్దాం 



Scene transition music 

Scene three 

(జలమహోత్సవంలో కోలాహలం /చాలా స్టాల్స్ ఉన్నాయి .అందరూ కాలుస్తున్నట్లు మాటలు వస్తున్నాయి ./ఆంచల్ సుమిత్ నడుస్తూ మాట్లాడుకుంటున్నారు .)
ఆంచల్ :అన్నయ్యా ,అబ్బా !మనం చాలా మంచి ప్రదేశానికి వచ్చాం .
సుమిత్ :అవును ఆంచల్ !ఎన్ని స్టాల్స్ ఉన్నాయో చూడు .అటుచూడు "చిన్న నది " యొక్క అందమైన నమూనా ని తయారుచేశారు .
ఆంచల్ :ఆ !అక్కడ చూడు అన్నయ్యా !బావి నుండి నీళ్ళు తోడుతున్న మహిళ.....మట్టిదనుకుంటా కాని నిజంగా మహిళ అన్నట్టు ఉంది .
సుమిత్ :ఆంచల్ ,ఇక్కడ చూడటానికి చాలా ఉన్నాయి .అటు ఎదురుగా చూడు రాజస్థాన్ స్టాల్ నాడు అక్కడకు వెళ్దాం .
ఆంచల్ :అవునవును అన్నయ్యా నాడు వెళ్దాం.
  (వెళ్తున్న శబ్ధం /రాజస్థానీ జానపదం మెల్లమెల్లగా దగ్గరగా వస్తూ )
సుమిత్ : అబ్బా !ఇక్కడ రాజస్థాన్ యొక్క రకరకాల నీటివనరుల నమూనా ఎంత అందమైనవి పెట్టాలో 
ఆంచల్ :  అన్నయ్యా ,అక్కడకు నడు ,పెద్ద తలపాగా పెట్టుకున్న పెద్దాయన కూర్చొన్నారు .ఆయనతో మాట్లాడదాం 
సుమిత్ : నమస్తే బాబా !ఎలా ఉన్నారు .
బంషీధర్:  నేను బాగానే  ఉన్నాను ,పిల్లలూ !
సుమిత్ :  బాబా నేను సుమిత్ !ఈమె నా చెల్లెలు ఆంచల్ .మేము మీ రాజస్థానీ జలవనరుల గురించి కొంచెం తెలుసుకోవాలనుకుంటున్నాము .
బంషీధర్:  రండి పిల్లలూ కూర్చోండి .చాలా మంచిది 
ఆంచల్ :  బాబా !రాజస్థాన్ లో ఏ ఏ నీటివనరులు ఉన్నాయి .
బంషీధర్:  రాజస్థాన్ లో వర్షం తక్కువే మరియు ఇక్కడ జీవనదులు కూడా తక్కువే అన్న విషయం మీకు తెలుసుకదా !ముఖ్యంగా పశ్చిమ రాజస్థాన్ లో చెప్పలేనంత నీటికొరత అందుకే మాకు దొరికిన నీటిని సంరక్షించుకోవలసిన అవసరం ఏర్పడింది .
ఆంచల్ :  దీనికోసం ఏమి చేస్తారు 
బంషీధర్ : రాజస్థాన్ లో పూర్వకాలం నుండి చెరువుల నిర్మాణం జరుగుతూ ఉంది .ఈ చెరువులలో వర్షపు నీరు చేరుతుంది .అక్కడి ప్రజలే ఈ చెరువులను పరిరక్షిస్తారు .ఇప్పటికీ కావలసినన్ని చెరువులు ఉన్నాయి .కానరుగుతున్న జనాభా కారణంగా చాలా చెరువులు  పూడ్చబడ్డాయి .
సుమిత్ : బాబా రాజస్థాన్ చాలా సెలయేర్లు కూడా ఉన్నాయి కదా !
బంషీధర్: అవును బాబు .నీటి వనరులు మరియు సంరక్షణ దృష్ట్యా రాజస్థాన్ లో సెలయేర్లకు తగినంత ఆవశ్యకత ఉంది .ఇక్కడి చాలా సెలయేర్లు వందల సం .. పురాతనమైనవి .వాటిని ఇక్కడి రాజులు మరియు గొప్ప గొప్ప సేఠ్ జీలు నిర్మింపజేసారు.ఈ సెలయేర్ల నీటిని సాగుదలకు ఉపయోగిస్తారు మరియు అక్కడక్కడ త్రాగటానికి కూడా ఉపయోగిస్తారు .
సుమిత్ : రాజస్థాన్ లో చాలా అందమైన పెద్ద బావులు కూడా ఉన్నాయి .
బంషీధర్ : అవును .ఎక్కువగా ఈ పెద్ద బావులు దేవాలయాలలో లేదా మఠాలలో నిర్మిస్తారు .ఇంతే కాకుండా చిన్న చెరువులలో కూడా వర్షపు నీటిని నిల్వచేస్తారు .వీటినే చిన్ని కాలువలు అని కూడా పిలుస్తారు మీకు ఒక మాట చెప్పనా పిల్లలూ ,ఈ చెరువులు మరియు పెద్ద బావులే పెద్ద పెద్ద కరువుల సమయంలో మన పూర్వీకుల ప్రాణాలు కాపాడాయి .ఇవి ఇప్పుడు కూడా మన జీవితాల విడదీయలేని భాగాలు 
ఆంచల్ : బాబా !పూర్వకాలంలో రాజస్థానీ ప్రజలు నీటి యొక్క కొరత తో పోరాడటం నేర్చుకున్నారు .కాని ఇపుడు ఎవరికీ కూడా నీటిని రక్షించవలసిన ఆలోచన లేదనిపిస్తుంది .
బంషీధర్: అలా ఏం లేదు అమ్మా ,నువు రాజేంద్ర సింహ్ పేరు వినలేదా 
సుమిత్ :  ఎవరు ? ఆయనను జల పురుషుడు అని కూడా పిలుస్తారు ఆయనేనా ?

బంషీధర్: అవును బాబు .ఆయన ఎండిన ప్రాంతాలకి నీరు చేరటానికి చిన్న చెరువులు వర్షపు నీటితో నిండేటట్లు చేశారు .తన స్నేహితుల సాయంతో రాజేంద్రసింహ్ వేల గ్రామాలలో కందకం నిర్మించారు .వీటిలో చాలా గ్రామాలు నీరు లేని కారణంగా నిర్జీవమయ్యాయి .ప్రజలు వ్యవసాయం మీద ఆశ వదులుకున్న ప్రాంతాలు కూడా ఇపుడు పంటలతో కళకళలాడుతున్నాయి.
ఆంచల్ : కాని ఆయన అలా ఎలా చేయగలిగారు ?

బంషీధర్:  ఆయన గ్రామాలలో కొత్త కందకం మరియు చిన్న చిన్న చెరువులు నిర్మించారు మరియు పాత కందకం లను బాగు చేయించారు .వర్షం కారణంగా దీనిలోకి చేరిన నీరు ప్రజలకు ఉపయోగపడింది .ఆయన చుట్టు ప్రక్కల భుజలాలను కూడా బాగుచేయించారు .
ఆంచల్ : ఇది చాలా గొప్ప విషయం 
బంషీధర్ : ముఖ్య విషయం ఏమిటంటే రాజేంద్రసింహ్ నీటిని సంరక్షించడానికి ఉపయోగించిన ఉపాయాలు మన పూర్వీకులు వందల సంవత్సరాలకి ముందే ఉపయోగించారు వారి మూల మంత్రం ఏమిటంటే ఎక్కడ నీటిని అక్కడే సంరక్షించు .
సుమిత్ : అంటే ?

బంషీధర్: అంటే  నీటిని సంరక్షించడానికి అన్నిటికంటే సరళమైన పద్దతులు ఉపయోగించాలి .అంటే ఏ ప్రాంతంలో వర్షపు నీటిని ఆ ప్రాంతంలోనే సంరక్షించుట అన్నిటి సులువైనది మరియు తక్కువ ఖర్చుతో జరుగుతుంది 
సుమిత్ : దీనివల్ల చాలా గ్రామాలకు లాభం కలుగుతుంది కదా !
బంషీధర్: అవునవును .ఎందుకుకాదు .దీనివల్ల వ్యవసాయానికి నీరు అందుతుంది .భూగర్భ జలాలు వృద్ధి చెందుతాయి .వాటి ప్రభావం మిగతా జలవనరుల మీద ఉంటుంది .నేను మీకు ఒక విషయం చెప్పాలి .రాజస్థాన్ లో ఇంకా చాలా సంస్థలు మరియు ప్రజలంతా నీటిని సంరక్షించుటలో నిమగ్నమై ఉన్నారు .
ఆంచల్ : మీకు చాలా ధన్యవాదాలు బాబా !మీరు మాకు చాలా విషయాలు చెప్పారు .
సుమిత్ : బాబా మేము రాజస్థానీ ప్రజల నుండి చాలా నేర్చుకోవాలి వారు తక్కువ నీటితో ఇక్కడి జీవితాన్ని సంతోషంగా మార్చుకునేందుకు నియమావళిని అనుసరిస్తున్నారు .ఇక మేము వెళతాo బాబా .మిగతా స్టాల్స్ కూడా చూస్తాము నమస్తే 
బంషీధర్ : మంచిది పిల్లలూ సంతోషంగా ఉండండి .
(రాజస్థానీ జానపదం ....మెల్లగా మందగిస్తూ /జలమహోత్సవపు శబ్ధాలు )
ఆంచల్ : అన్నయ్యా ,మనం కేవలం ఒక రాష్ట్రపు స్టాల్ మాత్రమే చూసాము .చాలా సమయం అయిపోయింది 
సుమిత్ : అటు చూడు ఆంచల్ ,ఎదురుగా ప్రొఫెసర్ ఇర్ఫాన్ అంకుల్ .ఆయన మనవైపే వస్తున్నారు .
(అడుగుల చప్పుడు దగ్గరగా వస్తూంది )
సుమిత్ మరియు ఆంచల్ : నమస్తే అంకుల్ 
ఇర్ఫాన్ : ఎలా ఉన్నారు పిల్లలూ ,ఎలా ఉంది జలమహోత్సవం 
ఆంచల్ : చాలా బాగుంది అంకుల్ 
ఇర్ఫాన్ : నడవండి నేనూ మీతో వస్తాను 
ఆంచల్ : చాలా బావుంది అంకుల్ .ఇక్కడ ఎన్ని స్టాల్స్ ఉన్నాయో 
సుమిత్ : అవును ఆంచల్ అటువైపు చూడు .అక్కడ నుండి ఎంత అందమైన సంగీతం వినిపిస్తుందో 
ఆంచల్ : అవునవును .నడు అక్కడకే వెళదాం
(ఇద్దరూ నడుస్తున్న శబ్ధం /ఉత్తరాఖాండ్ జానపదం /మెల్లమెల్లగా సమీపిస్తుంది )
సుమిత్ : ఇది ఉత్తరాఖాండ్ స్టాల్ .అటుచూడు హిమాలయాలనుండి వస్తున్న గంగ మరియు యమునా నదుల నమూనా ఎంత అందంగా తయారుచేసారో 
ఆంచల్ : ఈ రాష్ట్రం చాలా నీరు ఉంది .ఇక ఇక్కడ నీటి సంరక్షణ అవసరమేముంది 
సుమిత్ : నడు వారినే అడుగుదాం .అక్కడచూడు అక్కడ ఒక మహిళ కుండ పట్టుకొని కూర్చోంది 


(ఇద్దరూ వెళ్తున్న శబ్ధం )
ఆంచల్ : నమస్తే ఆంటీ నేనూ ఆంచల్ .ఇతడు నా సోదరుడు సుమిత్ .మేము ఉత్తరాఖాండ్ జలవనరుల గురించి మీ ద్వారా తెలుసుకుందాం అనుకుంటున్నాము .
గోదావరి :అక్కడి నీటి గురించి ఏమి చెప్పను .అక్కడ నీటికి చాలా కొరత ఉంది 
ఆంచల్ : ఏమన్నారు .నీటికి కొరత కలుగుతున్నాయా ?

గోదావరి : అవును .పూర్వకాలంనాటి మాట పర్వత ప్రాంతపు కాలువలు సెలయేర్లు నీటితో నిండి ఉండడమనేది .ఇపుడు నీటికి అక్కడ కూడా కొరత ఏర్పడింది 
సుమిత్ : ఈ కాలువలు మరియు సెలయేర్లు ఏమిటి ?

ఇర్ఫాన్ : నేనూ చెప్తాను సాధారణంగా పర్వత ప్రాంతాలలో 60 %పైగా జనాభా నీటికోసం ఇప్పటికీ ఈ కొలనులు మరియు సెలయేర్లపై ఆధారపడి ఉన్నారు .కొండలలో రాళ్ళ నుండి జారుతున్న నీటి యొక్క చిన్నచిన్న జలాధారాలనే సెలయేర్లు అంటారు .
ఆంచల్ : మరి కొలనులు 
ఇర్ఫాన్ : ఏదైనా రాయి నుండి మెల్లమెల్లగా జారుతున్న నీటిని అక్కడి ప్రజలు ఒక చిన్న కొలనులో కూడబెట్టడం ప్రారంభిస్తారు .మూడు  నాలుగు అడుగుల లోతు ఉన్న ఈ కొలనుని గోడలతో ,పై కప్పుతో సురక్షిస్తారు .దీనినే కొలను అంటారు .మధ్య హిమాలయ ప్రాంతాలలో ఇప్పటికీ కూడా వేల కొలనులు కనిపిస్తాయి .       
సుమిత్ :ఎందువల్ల ఈ ప్రాంతంలో నీరు కొరత ఉంది .
గోదావరి :మంచిది .అడవులు నరికితే ఎందుకు నీటి  కొరత ఏర్పడదు .అడవులు నీటికి వనరులా ?జనాభా పెరుగుటవల్ల అడవులు తగ్గి ,చివరికి నీటి కొరత ఏర్పడును 
 ఇర్ఫాన్ : నీవు చెప్పింది నూటికి నూరు నిజం .గతంలో కొండ ప్రాంతాలు యందు అడవులు ఎక్కువగా ఉండి ,జనాభా తక్కువగా ఉండేది .అందువల్ల భూ గర్భ జలాలు నిరంతరం అభివృద్ధి చెందేవి .
ఆంచల్ : మార్పు ఏమిటి ?

ఇర్ఫాన్ :అడవులు అదృశ్యమవుతున్నాయి .వర్షపాతం కొరత కారణంగా భూ గర్భ జలాలు తగ్గిపోతున్నాయి .నీటి కొరత యుగం ప్రారంభమైంది .
గోదావరి:నీవు చెప్పింది నిజం.దశాబ్దం నాటి మాట మా వూరిలో చిన్న నదులు,వాగులు ఎండిపోతే గ్రామస్తులు చెట్లు నాటితే కొద్ది కాలానికి నీతిమట్టాలు పెరిగాయి.చెట్లకు మనం ఋణపడి ఉండాలి.
ఇర్ఫాన్:ఆంచల్ నీకు తెలుసా?banj, buransh చెట్లు కొండ ప్రాంతాలయందు పెంచుట ద్వారా భూగర్భ జలాలు మట్టాలు పెంచవచ్చును.
సుమిత్:ఎడారి ప్రాంతమైన,కొండ ప్రాంతమైన ప్రకృతి లో కలవక పోతే మనం కష్టాలు ఎదుర్కొంటాం
గోదావరి:ఈ నష్టం మనకు మాత్రమే కాదు.కొన్ని తరాల మానవులు ఎదుర్కొంటారు.
ఇర్ఫాన్:అవును,నిజం మన పూర్వీకులు నీటివనరులు సంరక్షణ పై చాలా శ్రద్ధ తీసుకున్నారు.మనం ఆ విధానాలు కొనసాగించాలి
ఆంచల్:మనం ఎందుకు కొత్త baoris ప్రారంభింపకూడదు ?

ఇర్ఫాన్:మనం కొత్త BAORIS ను నిర్మించకపోతే మనం కనీసం ఉన్న నీటినైనా వృధా చేయ రాదు.కుళాయిలనుండి లీకు అగు నీటిచుక్కలు కారకుండా గట్టిగా కట్టి వేయాలి.మనకు ఎంత నీరు కావాలో అంత నీరు మాత్రమే వాడుకోవాలి
సుమిత్:అవును,కార్లు కడుగుట నీటిగొట్టం కాకుండా మగ్గు తడిగుడ్డ వాడుట ద్వారా నీటి వృధాను అరికట్టవచ్చు.
ఇర్ఫాన్:నీటికొరత నివారణ కు చిన్న చిన్న పనులే పెద్ద నీటి కొరత ను నివారించవచ్చు.ఈ రోజుల్లో నీటి పారుదల కొత్త విధానం తెలుసా?

ఆంచల్ :ఏ రకమైన కొత్త విధానం .
ఇర్ఫాన్ :ప్రతి  రైతు వారి చేలలో ట్యూబు బావిని తవ్వాలి .ఆ విధంగా నీరు చేనుకి ఉపయోగపడుతుంది .భూ గర్భజలాలు అందరికీ చెందుతాయి .
గోదావరి :అవును నీటి వృధా ఉండదు .అందువల్ల అడవులు సంరిక్షింపబడతాయి.నీటి కొరతకు ముగింపు పలకవచ్చు .
సుమిత్ :ఆంటీ ,నీతో మాట్లాడడం మాకు చాలా ఆనందంగా ఉంటుంది .
గోదావరి :అవును గుడ్ బై .

మెల్లిగా జానపద గేయాలు ,అడుగుల చప్పుళ్ళు 
ఇర్ఫాన్ : పిల్లలూ !నీటి సంరక్షణ పద్దతులు సక్రమంగా పాటించకపోతే మనం దుర్బల పరిస్థితి ఎదుర్కొంటాం .ప్రతి ఒక్కరు ముందు వ్యక్తిగతంగా ,తరువాత కులాలపరంగా ,చివరకు సమాజ పరంగా ఈ ప్రయత్నాలు ప్రారంభించాలి .
ఆంచల్ :అవును .నేను ఒప్పుకుంటాను .మనం ఖచ్చితంగా ప్రపంచ నీటి యుద్ధాలు రాకుండా ప్రయత్నం చేద్దాం 
సుమిత్ :నాకు దాహంగా ఉంది !ఎవరైనా ఒక గ్లాసు మంచినీరు ఇవ్వండి 
ఆంచల్ :నాకు దాహంగా ఉంది .
ఇర్ఫాన్ :(మెల్లిగా నవ్వుతూ )అవును .....అవును ....ఆంచల్ నీటికోసం మీ బ్రదర్ తో యుద్ధం చేయవు గదా !



అందరూ నవ్వులు ........మెల్లిగా నవ్వులు తగ్గుతాయి .
